
1. Estatistikaren lehen edizioa 

Estatistika honen helburua da sormen-sektoreetarako aurrekontu publikoei buruz informazioa ematea, baita erakunde 

publikoek sektore horietan sortzen duten enpleguari buruz ere. EAEn horrelako azterketa bat egiten den lehen aldia da hau. 

Eragiketaren izena  Azterketaren unibertsoa 

Errolda:  

- Eusko Jaurlaritza, hiru foru-aldundiak eta 5.000 

biztanletik gorako udalerrietako udal guztiak (72 

udal).  

 

- Administrazio baten edo batzuen mende dauden edo 

% 100eko partaidetza duten erakunde autonomoak 

eta sozietate publikoak (7 erakunde). 

 

Lagina 5.000 biztanletik beherako udalerrientzat (98 udal). 

Finantzaketaren eta gastu publikoaren estatistika 

sormen-sektoreetan EAEn.  

Aztertutako gaia  

EAEko Administrazio Publikoko eta haren mendeko erakunde 

autonomoetako, sozietate publikoetako eta fundazioetako 

sormen-sektoreentzako aurrekontu publikoa. 

Erreferentzia-urtea Informazioa noiz bildu den 

2020 2021eko iraila – 2022ko apirila 

Informazioa biltzea  

Informazioa zuzenean jaso da fitxa egituratuaren bidez (euskarri informatikoan eta paperean) hainbat erakundetan: Eusko 

Jaurlaritza, aldundiak, udalak, erakunde autonomoak eta sozietate publikoak. Aholkularitza eta laguntza espezifikoa ere eskaini dira, 

erakunde bakoitzeko informatzaileen ezaugarrietara eta beharretara egokitua, teknika sorta bat erabiliz. 

01. Hizkuntzaren industriak

Batez ere itzulpengintzarekin eta hizkuntzen irakaskuntzarekin lotutako 
jarduerarekin, zerbitzu-prestazioarekin edo produktu espezifikoak 

sortzearekin zerikusia duen gastu publikoa da. Kontuan hartuko da, 
halaber, hizkuntza-edukietan eta hizkuntzaren teknologietan egindako 

gastua.

01.1. Itzulpengintza

Erakundeak berak egindako itzulpen-jarduerarekin 
lotutako gastua da, bai eta erakundeaz kanpoko itzulpen-

zerbitzuak kontratatzearen ondoriozkoa ere.

01.2.  Hizkuntzen irakaskuntza

Hizkuntzak irakasteko jarduera eta baliabide guztiak 
hartuko dira kontuan. Gastuaren zatirik handiena 

euskararen irakaskuntzatik datorrena izan arren, beste 
hizkuntza batzuk irakasteko gastua ere sartuko da.

01.3  Bestelako gastuak

Hizkuntza-edukietan, hizkuntza-teknologietan eta 
bestelakoetan egindako gastua.

02. Bideojokoak

Bideojokoen garapenarekin lotutako gastu publikoa da (garapen horren 
barruan sartzen dira ideia, diseinua, plangintza, produkzioa, probak, 

azken ekoizpena eta mantentze-lanak).

03. Diseinua

Sektore honetan, diseinu espezializatuko jarduerarekin lotutako gastu 
publikoari buruzko informazioa eskuratu nahi da. Diseinuaren 

sektoreak honako jarduera hauek biltzen ditu: diseinu grafikoa, diseinu 
industriala, espazioen diseinua edo zerbitzuen diseinua. 

04. Publizitatea eta marketina

Administrazio publikoaren zerbitzuak edo produktuak sustatzeko 
publizitate-ekintzak diseinatzeko eta komunikatzeko estrategiekin 

zerikusia duen gastu publikoa da. 

05. Moda

Modaren sektorea sustatzearekin lotutako gastu publikoa da. Hasiera 
batean aurreikusi da eremu horri lotutako gastua modaren industriara 
bideratutako transferentziekin lotuta egotea neurri handiagoan, eta ez 

hainbeste erakundeak berak eskainitako zerbitzuekin.

06. Arkitektura 

Arkitekturako sormen-zerbitzuekin zerikusia duen gastu publikoa 
hartuko da kontuan (ingeniaritza eta eraikuntza alorretako zerbitzuak 

izan ezik). Arkitekturako aholkularitza-zerbitzuak nahiz hiriarekin, 
landarekin eta paisaiarekin lotutako plangintza sar daitezke..

07. Sormen-gastronomia

Sormen-gastronomia sustatzearekin zerikusia duen gastu publikoari 
buruzko informazioa eskuratu nahi da. Teknika berriak sartzea eta 
elaborazioetan berrikuntza aplikatzea da sormen-gastronomiaren 

ezaugarri nagusia. 

2. Gastu publikoa sormen-sektoreetan 

 

  

2020an, 180.130.830 eurokoa izan zen sormen-sektoreetara bideratutako EAEko administrazio publikoen gastu 

likidatua. Bikoiztutako partidak araztu ondoren, 136.525.122 eurokoa da gastu bateratua. 

% 1,86koa da sormen-sektoreetako gastu likidatuak EAEko administrazio publikoen guztizko gastuarekiko duen 

pisu erlatiboa. Udaletan, batez bestekoa baino zertxobait handiagoa da pisu erlatibo hori: % 1,89. Eusko Jaurlaritzan 

aurrekontu osoaren % 0,55 da, eta foru-aldundietan, berriz, % 0,69. 

3. Begirada sektoriala 

 

 

 

 

Hizkuntzaren industriek gastu publikoaren 

erdia baino gehiago hartzen dute sormen-

sektoreetan. Horren barruan, 69,5 milioi euro 

bideratzen dira hizkuntzak irakasteko.  

Hurrengo bi sektoreak dira Arkitektura (30,5 

milioi euro) eta Publizitatea eta marketina 

(25,2 milioi euro). 

Zeharkako gastua antzekoa da sormen-

sektoreen multzoan eta diseinuan (1,8 eta 1,7 

milioi euro, hurrenez hurren).  

Sormen-gastronomia, moda eta 

bideojokoak ez dira iristen gastu publikoaren 

milioi bat eurora.  

4. Gastu bateratuaren azterketa ekonomikoa sektoreka 

 

 

 

Kapital-gastuaren eta aktibo eta pasibo 

finantzarioen gastuaren gainetik dago gastu 

arrunta. 

 

Transferentzia arruntak nabarmentzen dira 

hizkuntzaren industrietan, bideojokoetan, modan, 

sormen-gastronomian eta zeharkako sektorean.  

 

Ondasunen eta zerbitzuen gastu arruntak 

gailentzen dira diseinuan eta publizitatean eta 

marketinean. 

 

Arkitekturan, I. kapituluak du pisu handiena, 

inbertsio errealen VI. kapituluaren ia 

pareko.  

 

Hizkuntzaren industrietan, azpisektoreen 

arabera aldatu egiten da egoera: hizkuntzen 

irakaskuntzan % 70ekoa da transferentzia 

arrunten pisua; itzulpengintzan langileen gastua 

nabarmentzen da, gastuaren % 62 baita. 

5. Enplegu publikoa sormen-sektoreetan 

 

 

 

 

 

Sormen-sektoreek 501 lanpostu sortzen dituzte EAEko administrazio publikoan. Lanpostu horien erdia baino 

gehiago hizkuntzen industrien sektorekoak dira: 73 lanpostu itzulpengintzari lotutako jardueretan eta 191 lanpostu 

euskararen irakaskuntzari lotuak. Arkitekturari atxikitako enplegu publikoa 232 lanpostukoa da. 

Emakumeek 10 enplegutik 6 baino gehiago 

betetzen dituzte (308 emakume).  

 

Emakumeen proportzioa handixeagoa da 

hizkuntzaren industrietan, 3 lanpostutik 2 

betetzen baitituzte sektore horretako enplegu 

publikoan (264 lanpostutik 173).  

 

Arkitekturan ere emakumeen proportzioa handiagoa 

da gizonena baino: lanpostuen % 57 emakumeek 

betetzen dituzte (232 lanpostutik 133). 

